
பிச்சை எடுக்கவும் தயார்
“அதற்கிடையில் பள்ளிக்கு வருகிற பிள்ளைகளுக்குப் பள்ளிக்கூடத்திலேயே சோறு போடுவது நல்லது. நாட்டுக்கு நன்மையாவது.
நாம் பெறத் தவறிவிட்ட படிப்பை வரும் தலைமுறை. களாவது பெற்று, வளர்ந்து வாழட்டும்.
"அன்னதானம் நமக்குப் புதிது அல்ல. இதுவரை வீட்டுக்கு வந்தவர்களுக்குப் போட்டோம். இப்போது, பள்ளிக்கூடத்தைப் தேடிப் போய்ப் போடச் சொல்கிறோம்.
"அப்படிச் செய்தால், உயிர்காத்த புண்ணியம்: படிப்பு கொடுக்கும் புண்ணியம் இரண்டும் சேரும்.
"இதை உணர்ந்து, இப் பகுதியில் பல ஊர்க்காரர்கள் தாங்களாகவே, பகல் உணவு நடத்த ஏற்பாடு செய்து வைத்து இருக்கிறார்கள்.
“இந்திய விடுதலைப் போராட்ட காலத்தில்கூட நீங்கள் விடுதலை இயக்கத்திற்கு ஆதரவு காட்டினிர்கள். தியாகம் செய்தீர்கள், பலவகை உதவிகளைச் செய்தீர்கள். அக்கப் பணிகளுக்கும் தியாகம் செய்யுங்கள்.
“இப்ப்ோது, நீங்கள் செய்ய இருப்பது, அதன் தொடர் நடவடிக்கையே.
“என் டினத்தில், எல்லார்க்கும் கல்விக் கண்ணைத் திறப்பதைவிட முக்கியமான வேலை இப்போதைக்கு இல்லை; நான். இதையே எல்லாவற்றிலும் முக்கியமானதாகக் கருதுகிறேன். எனவே, மற்ற் எல்லா வேலைகளையும் ஒதுக்கி வைத்து விட்டு, ஊர் ஊராக வந்து, பகல் உணவுத் திட்டத்திற்குப் பிச்சையெடுக்கச் சித்தமாக இருக்கிறேன்.” o --
இந்த அறிவிப்பால் அவையில் எழுந்த கை ஒலி அடங்க நான்கைந்து மணித்துளிகள் பிடித்தன.
== பிறகு, பாலத்தை விரைந்து முடிக்க வேண்டிய அவசியம்பற்றி சில மணித்துளிகளில் வலியுறுத்திப் பேசினார்.
இறுதியில் பாலத்தின் அடிப்படைக் கல் நாட்டு விழாவை முறைப்படி நடத்தி வைத்தார். - +
நிகழ்ச்சி ஒன்று, பேச்சு மற்றொன்று! அதைப் பற்றி யாரும் குறையாகக் கருதவில்லை. ஏன்? முதலமைச்சர் பேச்சு உள்ளத்தைக் கவர்ந்ததால்!










[image: ]

[image: ]

"https://ta.wikisource.org/w/index.php?title=பக்கம்:நினைவு_அலைகள்-3.pdf/281&oldid=788068" இலிருந்து மீள்விக்கப்பட்டது


					பகுப்பு: 	மெய்ப்பு பார்க்கப்படாதவை




				

			
			
		

		
			

		 இப்பக்கம் கடைசியாக 9 ஆகத்து 2018, 11:14 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

